Keluhan pesawah
Kelantan dibawa
ke pengetahuan PM

KOTA BHARU: Beberapa isu yang
dibangkitkan oleh Persatuan
Pesawah Kelantan (Pesak) meli-
batkan lebih 7,000 pesawah di
negeri ini yang berdaftar dengan
Lembaga Kemajuan Pertanian
Kemubu (Kada) akan dibawa ke-
pada pengetahuan Perdana Men-
teri, Datuk Seri Anwar Ibrahim
dalam masa terdekat.
Setiausaha Politik Kanan Peja-
bat Presiden PKR, Datuk Romli
Ishak berkata, antara perkara
yang dibangkitkan itu melibat-

kan harga benih padi, sistem
pengairan dan saliran serta in-
put pertanian.

“Saya  mewakili = Perdana
Menteri telah mendengar takli-
mat daripada Pengerusi Kada,
Muhammad Husin dan pesawah
mengenai isu-isu berbangkit.

“Kita tahu masalah yang di-
hadapi pesawah tersebut dan
perlu mencari solusi terbaik
demi membantu mereka yang
merupakan sumber pendapatan
utama,” katanya selepas men-
gadakan mesyuarat dengan Pe-
sak di Pejabat Kada di Lundang
di sini, semalam.

Mengulas lanjut, Romli
berkata, masalah yang dihadapi
pesawah di negeri ini sudah ber-
larutan sejak 50 tahun melibat-
kan pengairan dan saliran serta
menjejaskan kerja-kerja para

petani.
Sementara itu, Pengerusi
Pesak, Zuha Ismail berkata,

masalah berkenaan sering ber-
laku pada setiap tahun dan
musim kemarau sehingga me-
nyebabkan petani mengalami
kerugian.

Katanya, pesawah di negeri
ini berharap masalah berkenaan
dapat diatasi dengan segera.

